
Leikskólanefnd Höfðahrepps

Fundagerðir


Fundargerð leikskólanefndar
Þriðjudaginn 18. nóvember 2003 var fundur haldinn í Leikskólanefnd Höfðahrepps kl. 17:00 í leikskólanum Barnabóli 
Mætt eru; Birna Sveinsdóttir formaður, Björn Hallbjörnsson, Dóra 
Sveinbjörnsdóttir, Helga Bergsdóttir leikskólastjóri, og Þórunn Bernódusdóttir fulltrúi starfsmanna. Erla Hauksdóttir  fulltrúi foreldrafélags boðaði forföll.
Dagskrá fundarins:

1. Samþykkt hreppsnefndar um niðurgreiðslur, til kynningar
2. Stafsmannamál

3. Biðlistar

4. Framkvæmdir/ viðhald næsta árs

5. Önnur mál

Formaður setti fundinn og stjórnaði honum.

1. Birna kynnti samþykkt hreppsnefndar fyrir nefndarmönnum.

2. Lilja Ingólfsdóttir tekur 6 mánaðar fæðingarorlof frá miðjum nóvember, Guðbjörg Viggósdóttir var ráðin í hennar stað. Guðlaug Grétarsdóttir er í leikskólakennaranámi og er í skóla á föstudögum, Margrét Magnúsdóttir leysir hana af. Íris Fjólmundsdóttir er í afleysingum.
3. Ekki hægt að tala um biðlista, þar sem aðeins eitt barn hefur náð tilskyldum aldri til dvalar á leikskólanum, þó sótt hafi verið um fyrir fleiri börn.
4. Mikill munur er á vinnuaðstöðu í leikskólanum eftir að opnanlegu fögin voru minnkuð og hægt er að opna glugga án þess að stormur standi inn um allan skóla. Hvað varðar eldri álmuna er kominn tími til að mála, minnka þarf útihurð, endurnýja ljós og þakið er orðið lélegt. Breyta þarf hólfunum í fataklefanum til samræmis við þörfina í dag. Bæta aðstöðu starfsmanna, endurnýja sandkassa og  koma fyrir tölvum inn á deildum svo eitthvað sé nefnt. Sífellt eru fleiri börn í fullu fæði sem kallar á meiri umsvif í eldhúsi en sem kunnugt er var eldhúsið í upphafi, ekki útbúið með slíka þjónustu í huga. Eftir að aldursmarkið var lækkað þurfa börnin að sofa á þeim tíma sem þau dvelja á leikskólanum. Þetta kallar á kerrur sem standa í fataklefanum og taka þar pláss sem ekki er of mikið fyrir. Þar með er orðið aðkallandi að fá aðstöðu til að geyma kerrur og slíka hluti.
5. Þórunn kynnti verkefni sem stjórnendur í leikskólum í Húnavatsnssýslum og  skólamálafulltrúi, hafa unnið að undanfarið ár. Verkefnið felst í því að taka Könnun Gerd Strand sem notuð er í grunnskólum og staðfæra fyrir leikskóla.
Leikskólanefndin leggur til að leikskólagjöldin verði vísitölutengd og breytist samkvæmt því um hver áramót.

Fundargerðin var skráð í tölvu, lesin upp í lok fundarins og samþykkt, prentuð út og undirrituð af fundarmönnum. Fundi slitið kl. 19:15

